
                                  Kəllə sinirləri
       Kəllə  sinirləri  12  cütdür:
I-qoxu  siniri (n. Olfactorius), II-görmə  siniri (n. Opticus),  III-gözün  hərəki  siniri (n. Oculomotorius),  IV-blokabənzər sinir (n. Trochlearis), V-üçlü sinir (n. Trigeminus), VI- uzaqlaşdırıcı sinir (n. Abducens), VII- üz siniri (n. Facialis), VIII- dəhliz- eşitmə siniri (n. Vestibulocochlearis), IX- dil-udlaq siniri (n. Glossopharyngues), X- azan siniri (n. Vagus), XI- əlavə sinir (n. Accessorius), XII- dilaltı sinir (n. Hypoglossus).
I cüt Qoxu siniri – n. Olfactorius, hissi sinirdir. Nəfəsalma zamanı burun boşluğuna daxil olan iyli maddələr burunun yuxarı hissəsinin selikli qişasında yerləşən bipolyar qoxu hüceyrələrini qıcıqlandırır. Bu hüceyrələrin aksonları qoxu tellərini (filia olfactoria) əmələ gətirir və xəlbirvari sümükdən keçərək alın payının əsasında qoxu soğanağında (bulbus offlactorius) qurtarır. Buradan II neyron başlayır, qoxu traktı (tractus olfactorius) əmələ gətirir, beyin əsasından keçərək  birincili qoxu mərkəzində qurtarır: qoxu üçbucağında (trigonum olfactorium), şəffaf arakəsməsində (septum pellicidium) və ön dəlikli cisimdə (substansia perforata anterior) qurtarır.
II cüt. Görmə siniri- n. Opticus. Görmə siniri gözun 3-cü torlu qatının qanqlioz hüceyrələrindən başlayır (1-ci qat çöpcüklər və kolbacıqlar, 2-ci bipolyar hüceyrə qatıdır). Qanqlioz hüceyrələrin aksonları birləşərək çərçivəsi dairəvi və ya oval formada, diametri 1,5-1,7 mm olan göz sinirinin diskini (məməciyini) əmələ gətirir.
Göz almalarının hərəkətini təmin edən əzələləri üç cür sinir innervasiya edir: gözün hərəki siniri (III) , blokabənzər (IV)  və uzaqlaşdırıcı sinir.
III cüt- gözün hərəki siniridir. Nüvələri orta beyində , Silvi su kəmərinin dibində, ön qoşatəpə səviyyəsində yerləşərək bir cüt iri hüceyrəli hərəki nüvədən, bir cüt xırda hüceyrəli parasimpatik ( Yakuboviç)  nüvədən və tək parasimpatik nüvədən ibarətdir.
IV cüt- blokabənzər sinirdir. Blokabənzər sinirin nüvəsi orta beyində, Silvi su kəməri dibində, arxa qoşatəpə səviyyəsində yerləşir. Nüvəsi hərəki hüceyrələrdən ibarətdir.
V cüt – Üçlü sinirdir. Üçlü sinir iki hissədən ibarətdir: hissi və hərəki. Hissi lifləri gicgah sümüyünün ön hissəsində yerləşən Qasser düyünündən başlayır. Dendritləri üç şaxə əmələ gətirərək  kəllə boşluğundan çıxır.
Üçlü sinirin periferik hərəki nüvəsi varol körpüsünün dorzal hissəsində yerləşir. Aksonları beyin körpüsündən çıxaraq üçüncü şaxəyə qoşulur və çeynəmə əzələlərini innervasiya edir.   
VI cüt- Uzaqlaşdırıcı sinir. Bu, hərəki sinirdir. Nüvəsi rombabənzər çuxurun dibində, beyin körpüsünün dorzal hissəsində yerləşir. Nüvədən çıxan aksonlar aşağıya enərək beyin körpüsü və uzunsov beyin arasından beyin sütunu əsasına çıxaraq yuxarı göz yuvasına çıxaraq yuxarı göz yuvasına daxil olur və bir əzələni, m.rectus externus- xarici düz əzələni innervasiya edir.Bu əzələ gözü xaricə hərəkət etdirir.
VII cüt- Üz siniri-n.facialis . Üz sinirinin  nüvəsi varoli körpüsünün ventrolateral şöbəsində, uzunsov beyin səddində yerləşir. Nüvənin yuxarı hissəsi ikitərəfli kortikonuklear innervasiya alır, aşağı hissəsi bir-tərəfli əks yarımkürə qabığı ilə əlaqədardır.
VIII cüt. Dəhliz – eşitmə siniri (n. Vestibulocochlearis). N. Vestibulocochlearis iki müstəqil hissi sinirlərdən ibarətdir- n. Vestibularis və n. Cochlearis.
Daxili qulaq keçəcəyində labirintin ilbizində yerləşən ganglion spiralae (Corti) hüceyrələrinin dendritləri corti cismində qurtararaq  səs qıcıqlarını  qəbul edir.
IX cüt. Dil-udlaq siniri. Qarışıq sinirdir, tərkibində hərəki, hissi, dadbilmə və sekretor liflər vardır. Hərəki lifləri biz-udlaq əzələsini innervasiya edərək udlağı qaldırır. Nüvəsi n.ambiguus- X sinirlə müştərəkdir, uzunsov beyinin orta hissəsində yerləşir. Periferik motoneyronların aksonları zeytun və beyinciyin aşağı ayaqcağı arasında beyin əsasına keçərək vidaci dəliyindən kəllə sümüyündən çıxır.
Bu sinirin hissi liflərinin I neyronu vidaci dəliyin ətrafında yerləşən ganglion yugularae superius və ganglion yugularae inferius-dan başlayır. Sekretor lifler uzunsov beyinin aşağı hissəsində yerləşən nucl.salivatorius-dan başlayır. Preqanqlionar lifler IX sinirin tərkibindən keçərək ganglion oticum-da qurtarır. Burdan postqanqlior lifler başlayır və qulaqdibi ağız suyu vəzisinin innervasiyasını təşkil edir.
X cüt. Azan sinir. Qarışıq sinirdir: hərəki hissi və parasimpatik liflerden ibarətdir. Hərəki lifləri nucl.amiguus hüceyrələrindən başalayır.
Azan sinirin tərkibində daxili orqanların saya əzələlərini innervasiya edən parasimpatik liflər, dördüncü mədəcəyin dibində yerləşən nucl.dorsalis n.vagus-dan başlayır.
XI cüt. Əlavə sinir(n. Accessorius). Əlavə sinirin birinci hərəki neyronu ön mərkəzi qırışın aşağı hissəsindən başlayaraq qabıq nüvə yolu tərkibində şüalı tacdan, daxili kapsulanın dizindən keçərək beyin sütununun əsasına enir və uzunsov beyində əlavə sinirin nüvəsində, hər iki tərəfdə qurtarır.
XII cüt-dilaltı sinir. Dilaltı sinirin birinci hərəki neyronu ön mərkəzi qırışın aşağı hissəsindən başlayır. Aksonları şüalı tacdan, daxili kapsulanın dizindən keçərək kortikonuklear yolun tərkibində beyin sütunu əsasına keçir və tam çarpazlaşaraq uzunsov beyində, dördüncü mədəciyin dibində trigonum n.hypoglossi-də yerləşən nüvəsində qurtarır. Nüvədən çıxan II neyronun aksonları kökcük əmələ gətirir, piramida ilə aşağı zeytunun arasında beyin əsasına keçir və canalis n.hypoglossi-dən kəllədən çıxır.    
     

